
Bazar tarazlığının təmin olunmasında qiymət amili

Tələb və təklifin qarşılıqlı təsiri və əlaqəsi nəticəsində bazar mexanizminin vacib ünsürü olan bazar qiyməti əmələ gəlir. Tələb və təklif arasında tarazlıq səviyyəsinə uyğun qiymət, tarazlıq qiyməti adlanır. Bu tarazlıq qiymətini biz aşağıdakı qrafikdən aydın görə bilərik:

Tarazlığın səviyyəsi və qiyməti göstərirki, bazarda bir-birinə əks qüvvələr kimi çıxış edən tələb və təklifin səviyyələri uyğunlaşmışdır, yəni istehsalçıların satmaq istədikləri əmtəələrin kəmiyyəti və qiyməti ilə istehsalçıların əldə etmək istədikləri əmtəələrin kəmiyyəti və qiyməti bir birinə uyğundur. Belə bir tarazlıq şəraitində bir birinə qarşı çıxış edən bütün bazar amillərinin təsiri heçə enir. Onlar arasında sanki həmrəylik yaranır. Real bazar qiyməti tarazlıq qiymətinə bərabər olur. Əgər bazarda hər hansı əmtəənin real qiyməti tarazlıq qiymətindən yüksək olarsa təklifin artıqlığı yaranacaqdır. Bu onunla əlaqədardır ki, yüksək qiymət şəraitində istehsalçılar bazara daha çox mal çıxarmaq istəyəcəklər. Alıcılar isə həmin məhsuldan az almağa çalışacaqlar. Belə bir vəziyyət istehsalçıları məhsulun qiymətini aşağı salmağa və istehsalını azaltmağa məcbur edəcək. Qiymətin aşağı düşməsi öz növbəsində alıcıları həmin mallardan daha çox almağa sövq edəcək və onların tələbi artacaqdır. Qiymətin təklif xətti boyunca aşağı düşməsi, tələbin səviyyəsinin isə öz xətti boyunca artması prosesi onların tarazlıq nöqtəsində  görüşməsinə qədər davam edəcək. Beləliklə tarazlıq səviyyəsi təmin ediləcək.
Başqa bir halda real bazar qiyməti tarazlıq qiymətindən aşağı olarsa tələbin artıqlığı əmələ gələcək, beləki aşağı qiymət şəraitində alıcılar daha çox əmtəə və xidmət almaq istəyəcəklər. Digər tərəfdən əmtəənin real bazar qiymətinin ucuzluğu istehsalçıları həmin əmtəəni az təklif etməyə sövq edəcəkdir.Nəticədə qiymətin artması baş verirki ,buda bir tərəfdən məhsulun istehhsalının genişlənməsinə digər tərəfdən isə istehlakının azalmasına gətirib çıxarır. Bu əmələ gəlməsinə qədər baş verəcəkdir.
Qeyd etmək lazımdır ki, real bazar qiymətinin tarazlıq qiymətindən yuxarı və ya aşağı səviyyədə olması əsasən süni yolla məsələn,hər hansı məhsul üçün dövlət tərəfindən yüksək və ya minimum qiymət səviyyəsi müəyyən eymək yolu ilə baş verir.
Əgər lüğətə baxsaq görərik ki, tarazlıq sözünün mənası müxtəlif güclərin bir biri ilə müvazinətdə, yəni balansda olduqları vəziyyət kimi izah etmişdir. Bu izah eyni zamanda bazar tarazlığına da şamil edilə bilər.Tarazlıq qiymətində alıcıların almaq istədikləri və almağa qadir olduqları əmtəələrin həcmi satıcıların satmaq istədikləri və satmağa qadir olduqları həcmə bərabərdi. Taralıq qiyməti bəzən bazarı tənzimləyən qiymətdə adlandırılır. Çünki bu qiymət bazarda hamının ürəyincədir. Bu qiymət səviyyəsində alıcılar almaq istədikləri hər şeyi almağa, satıcılar isə satmaq istədikləri hər şeyi satmağa nail olurlar.
Satıcıların və alıcıların davranışları təbii olaraq bazarı tələbi və təklifi tarazlıq səviyyəsinə gətirib çıxarır. Bunun necə olduğunu bilmək üçün gəlin fərz edək ki,bazardakı mövcud qiymət tarazlıq qiymətinə bərabər deyildir.
Ümumi təklif dedikdə,müəyyən bir vaxt ərzində bazarda olan yaxud bazara çıxarıla bilən hazır əmtəələrin, xidmətlərin həm miqdar həmdə pul (dəyər) ifadəsində həcmi nəzərdə tutulur. Təklif bazarın maddi əsası olub, alıcıların müxtəlif təyinatlı maddi və mənəvi təyinatlarının ödənilməsinin mənbəyidir. Təklif eyni zamanda istehsalatın maddi texniki bazasının yenidən qurulmasına, məhsul həcminin genişlənməsinə, alıcıların zövqünün formalaşmasına güclü təsir göstərir.
Təklif qanunu iqtisadi resursların istehsalçıların müəyyən bir vaxt ərzində, müəyyən qiymətə bazara müəyyən məhsulları çıxarmaq arzusu və imkanıdır, deməli təklif  qanunu müəyyən bir dövr ərzində əmtəələrin xidmətlərin miqdarı həcmi ilə onların qiymətləri arasında düz mütənasiblik olduğunu göstərir.
Təklifin həcmini təyin edən bir çox amil olsada, qiymət amili bizim təhlilimizdə xüsusi rol oynayır. Məsələn dondurmanin qiyməti yüksək olduqda, dondurma satmaq mənfəətlidir. Bu baxımdan təklifin həcmi yüksəkdir. Belə vəziyyətdə dondurma satanlar daha çox iş saatı sərf edir. Daha çox dondurma avadanlığı alır və daha çox işçi cəlb edirlər. Dondurmanın qiyməti əksinə, aşağı olduqda isə bu biznes daha az mənfəət gətirir və daha az dondurma istehsal olunur. Qiymətlər çox aşağı olduqda, bəzi satıcılar hətta biznesi bağlamaq qərarına gəlirlər və onların təklifinin həcmi sıfra düşür. Qiymət yüksəldikdə tələbin həcmi də yüksəldiyinə, qiymət azaldıqda isə təklifin həcmi azaldığına görə qiymətlə təklifin  həcmi arasıda düz mütənasib əlaqənin olduğunu söyləyə bilərik. Qiymətlə təklifin həcmi arasındakı bu əlaqə təklif qanunu adlandırılır.
Beləliklə deyilənlər göstərir ki,bazara çıxarılan hər bir əmtəə əsasən tələb və təklifin təsiri altında formalaşan bazar qiymətinə uyğun olaraq reallaşdırılır.
